
問外其常朝每月定以三六九日御門聽政餘日俱免朝

參只御文華殿講讀其一應謝恩見辭人員遇免朝之日

止于午門外行禮畢卽各供職事不必候補大祥之後還

照舊行禮

日講儀注

一伏覩

皇上在　東宮講讀大學至傳之五章尙書至堯典之終

篇今各于每日接續講讀先讀大學十遍次讀尙書十遍

講官各隨卽　進講畢各退

一講讀畢

皇上進煖閣少憩司禮監將各衙門章奏進上　御覽臣

等退在西廂房伺候

皇上若有所諮問乞卽召臣等至　御前將本中事情一

一明白敷奏庶

皇上睿明日開國家政務久之自然練熟

一覽本後臣等率領正字官恭侍

皇上進字畢若

皇上欲再進煖閣少憩臣等仍退至西廟房伺候若

皇上不進煖閣臣等卽率講官再進午講

一近午初時　進講通鑑節要講官務將前代興亡事寔

--

直解明白講畢各退

皇上還宫

一每日各官　講讀畢或　聖心于書義有疑乞卽下問

臣等再用俗說講解務求明白

一每月三六九　視朝之日暫免　講讀仍望

皇上于宮中有暇將講讀過經書從客溫習或看字體法

怙隨意寫字一幅不拘多寡工夫不致閒斷

一每日定以日出時請

皇上早膳畢出　御講讀午膳畢還宮

一查得　先朝事例非遇大寒大暑不輟講讀本日若遇

風雨傳　旨暫免

山陵禮成閣臣張居正奉慰䟽曰臣於十八日伏奉　欽

命前詣　昭陵恭題　穆宗莊皇帝神主至卽恭叩　玄

宫見其精固完美有同神造　寶城三面俱完工甚堅厚

及周視山川形勢結聚環抱比之前日考卜之時更覺佳

勝誠天地之奧區帝王之眞宅也十九日辰時奉遷　梓

宮入皇堂行題主禮畢奉安于　獻殿未時掩　玄宮是

日又喜天氣晴爽人物昭融祗役臣工無不欽忭仰惟

我大行皇帝仁厚之德貫徹宇宙故得天人協佑事事美

成可以上慰

